
ABSTRAK 

Migrasi pekerja asing ke negara ini te/ah ber/aku sejak berkurun /amanya. 
Keadaan negara yang pesat membangun dekad kebe/akangan ini te/ah 
membuatkan jum/ah migran dari negara /uar semakin bertambah saban 
tahun. Da/am kajian ini, penu/is cuba untuk me/ihat apakah faktor utama 
mengakibatkan pekerja-pekerja asing memasuki negara ini, se/ain itu 
penu/is juga ingin me/ihat apakah bentuk dan struktur pekerjaan yang 
di/akukan o/eh pekerja asing ini da/am sektor per/adangan dan penu/is juga 
ingin me/ihat tahap sosioekonomi pekerja asing di kawasan kajian. 
Metod%gi yang digunakan o/eh penu/is da/am kajian ini ada/ah dengan 
menggunakan kaedah borang soa/se/idik dan ana/isis hasil dapatan me/a/ui 
perisian Microsoft Exce/ dan di persembahkan me/a/ui jadua/ dan carta pai. 
Dapat dirumuskan kajian ini te/ah mencapai objektif yang te/ah di gariskan 
pada awa/nya kerana hasil dapatan ada/ah bersesuaian dengan objektif 
kajian. 

v 

UMS 
UNIVERSITI MALAYSIA SABAH 



ABSTRACT 

MIGRATION AND LABOUR IN PLANTATION SECTOR AT 
LABUK, BELURAN DISTRICT 

Migration of foreign workers into this country happened for decades. 
Huge economic development of Malaysia for the past decades conclude 
numbers of foreign workers increased. The main objective in this study is 
what factor push them to migrate, apprehend their working structure and 
apprehend their socioeconomic stage. The main method that being used 
to get raw data for this study is by using the survey form and analyzing 
method that being used to analyzed data is Microsoft excel. Overa/~ this 
study achieved the main objective that been aim in the early of this 
study. 

BAB 1 

1.1 PENGENALAN 

Migrasi ke negara Malaysia telah berlaku sejak berkurun-kurun lamanya iaitu dari 

zaman pra-merdeka lagi. Sejarah menunjukkan migrasi telah terjadi dengan 

menyaksikan kedatangan pedagang-pedagang asing dari negara Arab, China dan 

India serta negara-negara yang lain dimana, pedagang-pedagang ini akhirnya 

tinggal secara tetap di Malaysia. Jika dilihat dari konteks migrasi pascamerdeka 

pula, khususnya dalam dekad akhir 1980-an dan awal 1990-an menyaksikan 

pertumbuhan ekonomi negara yang menggalakkan, keadaan ini telah 

mewujudkan banyak peluang pekerjaan dalam pelbagai sektor dalam negara. 

Faktor ini mendorong ramai warganegara asing memasuki negara sama ada 

secara sah atau sebaliknya untuk mencari dan merebut peluang-peluang 

pekerjaan di sektor-sektor tertentu di Malaysia (Ahi Sarok 2004). 

Negara-negara di Asia Tenggara merupakan antara yang banyak 

melakukan kegiatan migrasi ke negara ini sama ada secara sah ataupun tidak 

sah memandangkan kedudukan negara Malaysia yang terletak di tengah-tengah 

Asia Tenggara menjadikan negara ini sering menjadi tumpuan para pendatang 

untuk berhijrah. Antara negara di Asia Tenggara yang banyak melakukan aktiviti 

migrasi ini adalah negara Indonesia yang mencatatkan jumlah penduduk yang 

ramai bermigrasi ke negara ini diikuti oleh Filipina, Thailand, India, Bangladesh 

dan lain-lain negara lagi. Negeri di Malaysia yang menjadi tumpuan di kalangan 

pendatang aSing adalah negeri Sabah kerana Sabah merupakan negeri yang 

hampir dengan Indonesia dan Filipina. 

Banyak faktor yang menyebabkan migrasi ini berlaku. Namun, faktor 

utama yang mendorong kepada berlakunya migrasi ini adalah kerana faktor 

ekonomi, tidak kiralah faktor ekonomi bagi individu yang melakukan migrasi 

tersebut ataupun faktor ekonomi sesebuah negara yang dituju. Menurut 

Wickramesekra (2002) globalisasi sesebuah negara telah meningkatkan 

kemajuan ekonomi seterusnya mendorong masyarakat dari negara miskin untuk 

bekerja di negara asing. Hal ini membuktikan bahawa faktor ekonomi merupakan 

pendorong utama berlakunya migrasi ke negara ini berikutan pergolakan 

ekonomi yang berlaku di negara-negara miskin seperti Indonesia. 

Kebanyakan pendatang aSing yang datang sanggup untuk bekerja di 

dalam sektor perburuhan seperti perladangan dan pembinaan menyebabkan 

kedatangan mereka ke negara ini diperlukan kerana tidak ramai tenaga 

tempatan yang ingin bekerja dalam sektor ini kerana lebih berminat untuk 

bekerja di bandar. Oleh sebab itu, saban tahun jumlah pendatang asing ini 

semakin bertambah sama ada yang mempunyai dokumen perjalanan yang sah 

ataupun pendatang asing tanpa izin (PATI). Untuk rekod, Malaysia dianggarkan 

menjadi destinasi bagi 1.8 juta pekerja asing, dengan kebanyakan mereka 

datangnya dari Indonesia, Bangladesh dan Filipina. Hanya 500,000 daripada 

mereka dikatakan mempunyai dokumen perjalanan yang sah, malah terdapat 

beberapa sumber yang mengatakan bahawa jumlah itu mungkin lebih tinggi lagi 

terutamanya di negeri Sabah. Selain itu, Tenaganita, iaitu sebuah badan bukan 

kerajaan yang bertujuan untuk menangani isu-isu pekerja migran ini pernah 

mengatakan bahawa terdapat lebih kurang 3 juta pekerja sah dan tidak sah di 

Malaysia, iaitu lebih kurang 10 peratus daripada jumlah penduduk. 

Sememangnya negara ini telah dibanjiri oleh pendatang-pendatang asing 

yang secara tidak langsungnya khidmat mereka sememangnya diperlukan bagi 

menggerakkan sektor terpenting negara ini seperti perladangan dan pembinaan. 

1.2 LATAR BELAKANG KAWASAN KAJIAN 

Daerah Beluran terletak di Timur Laut negeri Sabah dan berkongsi sempadan 

dengan Sandakan, Kinabatangan, Ranau, Pitas, Kota Marudu dan negara Filipina. 

Luas kawasan daerah ini adalah 7,717 kilometer persegi atau 2979 batu persegi 

atau 841895.7 hektar atau 2,062,091 ekar dan kedua terbesar di negeri Sabah 

selepas daerah Tongod. Daerah ini pada mulanya dinamakan Daerah Labuk 

Sugut "BULUDAN", yang bererti bukit dalam bahasa Dusun Labuk, Sungai dan 

Tidong yang merujuk kepada bukit yang merupakan 'Land Mark' pekan ini. 

Pertukaran nama terjadi akibat daripada salah sebutan dan ejaan dalam surat 

menyurat oleh warga Inggeris yang tidak fasih menyebut perkataan di dalam 

bahasa tempatan menyebabkan BULUDAN bertukar kepada BELURAN dan kekal 

sehingga kini. 

Daerah ini sebahagian besarnya terdiri daripada tanah rata yang sesuai 

untuk pertanian, sebahagiannya tanah landai dan berbukit-bukau sementara di 

kawasan pantai merupakan hutan bakau. Rangkaian jalan raya juga telah 

dinaiktaraf daripada jalan batu kepada jalan aspal. Selain itu terdapat beberapa 

batang sungai yang merupakan nadi perhubungan serta banyak mempengaruhi 

sistem penempatan penduduk seperti Sungai Labuk, Sungai Sapi, Sungai 

Tongod, Sungai Lingkabau, Sungai Paitan dan Sungai Tangkarason. 

Mengikut banci penduduk dan perumahan yang dilakukan pada tahun 

2000, daerah Beluran mencatatkan jumlah penduduk seramai 75,586 orang 

penduduk. Suku kaum yang terdapat di daerah ini adalah terdiri daripada Dusun-

Kadazan, Sungai, Tidong, Bajau, Suluk, Rungus, Berunai, Dumpas, (ina dan lain-

lain. Terdapat 11 buah mukim dan 131 buah kampung di daerah ini. Kawasan 

Labuk Beluran mempunyai 4 buah mukim dan 46 buah kampung, mamakala 

kawasan Telupid mepunyai 2 buah mukim dan 16 buah kampung dan kawasan 

Sugut pula mempunyai 5 buah mukim dan 69 buah kampung. Pertanian adalah 

sumber utama penduduk di daerah ini di samping perikanan. Tanaman utama 

adalah kelapa sawit, tanaman lain adalah getah, koko, rotan, buah-buahan, padi 

dan sebagainya. Mengikut rekod Jabatan Pertanian Beluran, daerah ini 

mempunyai lebih kurang 188 buah estet dengan keluasan 160,386.11 hektar. 

TELUPID 

Rajahl.l: Peta Daerah Beluran 

1.3 KERANGKA KAJIAN 

Langkah pertama yang diambil di dalam kajian ini adalah mengenalpasti fokus 

kajian. Fokus kajian ini adalah menyentuh tentang migrasi pendatang asing 

tanpa izin ke Malaysia yang bekerja dalam sektor perladangan. Fokus kajian 

yang ditekankan adalah tentang faktor-faktor penarik dan penolak yang ada. 

Selain itu, fokus kajian juga turut membincangkan tentang struktur-struktur 

pekerjaan yang dilakukan oleh pekerja-pekerja asing tersebut dalam sektor 

perladangan dan melihat tahap sosioekonomi pekerja-pekerja asing di kawasan 

kajian. Setelah fokus-fokus kajian dikenalpasti dan ditetapkan, beberapa 

pendekatan metodologi kajian akan digunakan. 

Metodologi kajian utama yang digunakan adalah terdiri daripada sumber 

data primer dan juga sumber data sekunder. Dalam pengumpulan sumber data 

primer, sumber utama yang digunakan adalah borang soal selidik, kerana melalui 

cara ini maklumat yang diperolehi adalah tepat kerana responden diberikan 

soalan-soalan yang berkaitan dengan fokus kajian untuk dijawab. Menurut Syed 

Arabi Idid (1998) soal selidik mengandungi soalan-soalan yang disusun secara 

teratur untuk dijawab oleh responden. Ia merupakan satu alat penting bagi 

pengkaji kerana kualiti atau mutu soal selidik akan menentukan penyelidikan 

secara keseluruhannya. 

Selain itu, cara yang digunakan juga adalah tinjauan ke kawasan kajian, 

kaedah temubual dan juga teknik visual. Tinjauan ke kawasan kajian dilakukan 

untuk menyelami sendiri keadaan sebenar di lokasi kajian agar pengkaji dapat 

merasa sendiri bagaimana keadaan di kawasan kajian. Kaedah temubual pula 

adalah dengan menemubual responden-responden yang berkaitan untuk 

mendapatkan maklumat yang lebih tentang kajian yang dilakukan. Responden 

yang akan ditemuramah adalah terdiri daripada penduduk tempatan, pekerja-

pekerja asing yang bekerja dalam sektor perladangan itu sendiri, pegawai daerah 

Beluran, pegawai Jabatan Pertanian daerah Beluran dan juga responden-

responden yang dirasakan perlu oleh pengkaji. Kaedah teknik visual pula adalah 

kaedah yang dilakukan dengan mengambil foto kawasan kajian agar kajian yang 

dilakukan dapat difahami dengan mudah dan juga akan membantu di dalam 

keberkesanan kajian ini. 

Pengumpulan data sekunder pula adalah terdiri daripada bahan-bahan 

perpustakaan. Bahan-bahan perpustakaan adalah bahan atau maklumat seperti 

6 

UMS 
UNIVERSITI MALAYSIA SABAH 



buku-buku rujukan, jurnal-jurnal, majalah dan keratan-keratan akhbar yang 

diperolehi daripada perpustakaan UMS, dan perpustakaan Negeri Sabah. Kaedah 

rujukan pustaka pula melibatkan pengambilan data dari jabatan-jabatan kerajaan 

untuk mengukuhkan data dan maklumat yang diperlukan dalam menjalankan 

kajian. Data-data seperti peta topografi kedudukan khusus bagi daerah Beluran 

juga diperlukan di samping maklumat-maklumat lain yang berkaitan dengan 

kajian. Antara jabatan-jabatan kerajaan yang dirujuk adalah seperti Pejabat 

daerah Beluran, Jabatan Pertanian Beluran dan jabatan-jabatan kerajaan yang 

berkaitan dengan kajian ini. Kaedah rujukan internet juga akan digunakan oleh 

pengkaji dalam kajian ini kerana rujukan melalui internet juga banyak maklumat 

yang berguna untuk digunakan oleh pengkaji dalam kajian ini. 

1.4 DEFINISI DAN KONSEP 

1.4.1 MIGRASI 

Migrasi merupakan satu proses demografi yang melibatkan perpindahan 

penduduk daripada satu kawasan kepada kawasan yang lain. Ia merupakan 

suatu proses pergerakan penduduk yang amat sensitif terhadap perkembangan 

sosioekonomi sesuatu kawasan. 

Konsep migrasi merujuk kepada suatu bentuk mobiliti ruang yang berlaku 

di antara satu unit kawasan yang melibatkan perubahan tempat tinggal, iaitu 

tempat tinggal asal atau tempat bertolak, tempat yang ditujui atau tempat yang 

baru. Selain itu migrasi penduduk merujuk kepada suatu gerak balas organisma 

manusia yang berpunca daripada tekanan sosioekonomi serta politik alam 

sekitar. 

Migrasi dibahagikan kepada dua bahagian utama iaitu migrasi dalaman 

dan migrasi antarabangsa. Migrasi dalaman terdiri daripada migrasi luar bandar 

ke bandar, migrasi bandar ke luar bandar, migrasi bandar ke bandar, migrasi luar 

bandar ke luar bandar dan juga transmigrasi. Migrasi antarabangsa pula adalah 

migrasi yang melepasi sempadan politik atau sempadan antarabangsa atau lebih 

mudah lagi bermigrasi ke negara luar. Migrasi dapat diukur melalui dua kaedah 

iaitu kaedah pengukuran langsung dan kaedah pengukuran tidak langsung. 

Kaedah pengukuran langsung merujuk kepada tempat lahir, tempoh tinggal, 

tempat tinggal yang terakhir, dan tempat tinggal yang terdahulu. Kaedah 

pengukuran tidak langsung pula adalah melalui kaedah perangkaan penting dan 

kaedah nisbah hidup. 

Terdapat dua faktor yang menyebabkan migrasi ini berlaku iaitu faktor 

tolakan dan faktor tarikan. Faktor tolakan merupakan penyebab yang 

menyebabkan seseorang untuk meninggalkan tempat asalnya seperti keadaan 

politik negara asal yang tidak stabil, keadaan ekonomi contohnya kehilangan 

peluang pekerjaan, wabak penyakit, ancaman alam sekitar, dan aspek sosial 

serta aspek-aspek lain yang difikirkan rasional untuk melakukan migrasi. 

Faktor tarikan pula bermaksud sebab-sebab yang mempengaruhi migran 

untuk bermigrasi ke sesuatu kawasan tersebut. Faktor tarikan ini dapat dilihat 

melalui kawasan ataupun negara yang dituju oleh migran seperti keadaan politik 

negara dituju, keadaan ekonomi contohnya peluang pekerjaan, dari aspek sosial 

yang lain iaitu dasar kerajaan, agama, kemudahan pendidikan, pelancongan dan 

sebagainya. 

Namun, sebab utama yang mempengaruhi seseorang individu ataupun 

sekelompok masyarakat untuk melakukan migrasi adalah kerana faktor ekonomi. 

Kemiskinan tempat/negara asal, peluang pekerjaan yang terhad dan gaji yang 

tidak memuaskan telah menyebabkan migrasi ini berlaku, hal ini didorong lagi 

dengan kos sara hidup yang amat tinggi pada zaman ini menyebabkan migran 

tersebut terdesak dan terdorong untuk bermigrasi ke tempat/negara yang stabil 

dari segi ekonomi dan menawarkan peluang pekerjaan yang banyak. 

1.4.1.1 FAKTOR-FAKTOR 

1.4.1.2 EKONOMI 

Faktor ekonomi merupakan faktor utama yang meyumbang kepada berlakunya 

proses migrasi ini. Kedudukan ekonomi yang mantap dan kukuh menyebabkan 

wujudnya banyak sektor-sektor pertanian, pembinaan dan perkilangan, sekaligus 

membuka peluang kepada rakyat sesebuah negara termasuk juga golongan 

pendatang yang datang khususnya untuk mencari rezeki di negara orang. 

Peluang pekerjaan juga wujud bagaikan "cendawan selepas hujan" 

disebabkan ramai rakyat tempatan tidak berminat lagi berkecimpung di dalam 

sektor perladangan dan pembinaan, maka kedatangan mig ran dari Indonesia, 

Bangladesh dan lain-lain negara, in seolah-olah satu rahmat kepada para 

pengusaha sektor tersebut. 

Kedatangan migran ini terbatas kerana kesukaran untuk masuk secara 

sah ke dalam sesebuah negara. Kita ambil contoh negara kita Malaysia, 

walaupun berbagai kawalan ketat telah dijalankan namun sempadan dan 

perairan negara mudah dibolosi oleh mereka secara haram. Salah satu sababnya 

ialah wujudnya tekong darat dan laut samada dari golongan mereka sendiri 

ataupun penduduk tempatan yang menjalankan kegiatan ini semata-mata kerana 

tamakkan wang ringgit. 

1.4.1.3 EKONOMI YANG RENDAH 01 NEGARA SENDIRI 

Bagi negara Malaysia khususnya, kemakmuran ekonomi seringkali dijadikan 

alasan untuk menjelaskan mengapa negara ini menarik perhatian ramai rakyat 

Indonesia dan Filipina malah termasuk juga negara-negara yang mengalami taraf 

ekonomi yang gawat. 

Sejak berlakunya kegawatan ekonomi di rantau Asia ini yang 

menyebabkan jatuhnya nilai mata wang negara-negara dunia ketiga, dengan 

secara tidak langsung harga-harga barangan di pasaran meningkat dengan 

mendadak, maka ini juga merupakan salah satu faktor migrasi berlaku. Taraf 

kehidupan semakin tinggi jadi sebagai alternatifnya mereka terpaksa mencari 

rezeki untuk menampung perbelanjaan keluarga masing-masing, memandangkan 

taraf ekonomi negara mereka yang rendah maka wujudlah migrasi ke negara-

negara yang menyediakan peluang pekerjaan yang banyak kepada mereka. 

Bilangan penduduk yang ramai dengan pertumbuhan ekonomi yang tidak 

seimbang di negara asal mereka, menyebabkan golongan ini terpaksa mencari 

alternatif lain untuk meneruskan kehidupan. Oleh itu jalan yang paling mudah 

ialah merebut kesempatan yang ada di negara yang menjanjikan pendapatan 

yang lumayan. 

1.4.1.4 SOSIOBUDAYA 

Sebenarnya faktor sosiobudaya juga memainkan peranan utama menyebabkan 

pendatang Indonesia semakin bertambah dari hari ke hari ke negara kita. 

Bahkan boleh dikatakan faktor sosiobudaya ini memainkan peranan yang sama 

pentingnya dengan faktor ekonomi, menjadi daya tarikan kepada pendatang 

Indonesia ini. 

